
LAWNGLAM GINCHYUM (Summary)

2022-2023 ning KIO a ka-ni nanghpam hte seng ai sawk sagawn hpung (Drug Issue

Fact-finding Commission (DIFC)) kaw nna, Kachin state hte lahta Sam mung kata na

Kachin Sub-state hpe madung tawn nhtawm, Kachin Sub-state hte ni kahtep dep hkap

ai ginwangdaw nkau ginra kata na Ka-ni nanghpam mabyin manghkang hpe sawk

sagawn htawng madun ai sumtang re. Sawk sagawn bungli hpe 2023 March - August

shata laman Ginra daju 8 kata sawk sagawn hpung 7 hpaw let Ka-ni hkai shatut ai, Ka-

ni nanghpam galaw shapraw ai, Ka-ni nanghpam shalet shalai dut shabra ai sat lawat

ni hpe madung dat sawk sagawn ai re.

Sawk sagawn ai kaw na mu mada lu ai lam ni gaw:

2022-2023 ning Ka-ni hkai ladaw, Ka-ni hkai hectares yawng (11,303.14) kaw
na Kachin state kata Ka-ni hkai hectares 4,108.53 hte lahta Sam mung kata
kaw na Ka-ni hkai hectares 7,194.61 re.

Laiwa sai 2019-2020 ning DIFC a Ka-ni yi data hta Kachin state kata hte lahta
Sam mung kata kaw na Ka-ni yi hectares yawng (13,599.93) rai nna, 2022-2023
ning na Ka-ni yi hectares hte shingdaw yu yang tsa lam shadang (9%) yawm wa ai
hpe mu mada lu ai.

2022-2023 ning Putao, Sumprabum, Danai hte Waimaw Ginwangdaw
kata Ka-ni yi hkai shatut ai hectare 4,108.53 rai nna, 2019-2020 ning Ka-ni yi
hkai hectare hta tsa lam shadang 22% yawm wa ai hpe mu mada lu ai. Putao,
Sumprabum hte Danai Ginwangdaw kata Ginwangdaw shara nkau hta KIO
kaw nna shaning shagu ka-ni yi dan jasan ai lam galaw ai majaw Ka-ni hkai
shatut ai lam yawm wa ai.

Ka-ni hkai ai shara yawng gaw Myen hpyen dap, BGF hte PTTs (Myen hpyen
dap kaw nna matsun uphkang ai) ginra ni law malawng kaw rai nga ai hpe
UNODC a 2021-2022 ning Myanmar Opium Survey 2023 sumtang kaw Ka-ni
hkai shatut ai map hta KIA hte EAOs ni a uphkang ai ginra kaw Ka-ni hkai shadang
grai tsaw ai hku nna matut madi madun ya nga ai.

Kachin state kata Ka-ni yi law dik gaw Waimaw Ginwangdaw a sinpraw maga
Kanpaiti hte Sadung buga ginra kaw hectares yawng (3,404.75) rai nna,
2019-2020 ning Ka-ni yi hectares hte shingdaw yang 1963.48 hectares yawm ai
hpe mu lu ai. Dai ginra hta BGF 1002, BGF 1003, PTTs wuhpung ni, Sadung hte
Pangwa Myen hpyen dap Byu-har dap jung da ai shara re.

Lahta Sam mung hta Ka-ni hkai ai ginra ni gaw Namhkam, Kuthkai (Kutkai),
Kunlung (Kunlong), Lashio hte Tang-yan Ginwangdaw ni hta rai nna Ka-ni yi
hectares yawng (7,194.61) re. Dai ginra ni hta ginra PTTs ni rai nga ai Panse, Ka-
wng Hka, Lung Htang, Shau Haw, Mungji (Mungsi), Tang-yan PTTs wuhpung
ni, Kunlung (Kunlong) Laksan Balik ni hte kaga PTTs wuhpung ni uphkang ai

Ka-ni Nanghpam Mabyin Lam Sawk Sagawn Hpung
Kachin State & Kachin Sub-State » 9



shara ni re. Ndai ginra ni gaw Myen Hpyen Dap a dapnu nan yu reng uphkang
ai kata kaw nga ai re.

Ka-ni hpraw galaw shapraw ai hpe sawk sagawn la lu ai shara ni gaw, (1) Namhkam
Ginwangdaw Loimawk mare dingsa makau lapran naura bum mayan, (2) Muse
hte Kutkai Ginwangdaw jarit lapran Mansi hkaraw Nawngtau Pa hte ni kahtep ai
shara, (3) Muse hte Kutkai Ginwangdaw jarit Humwi mare hte Loimaw mare
dingsa ni hte ni kahtep ai Nammwe hka hkaraw shara, (4) Kutkai hte Muse Gin-
wangdaw lapran Chyawng Hkam mare hte ni kahtep ai shara, (5) Kutkai Gin-
wangdaw Mannoi mare hte ni kahtep ai shara, (6) Kutkai Ginwangdaw Man
Ping hte Chyau Hung Chyai mare hte ni kahtep ai shara, (7) Kutkai Ginwang-
daw Chyawng Hkam mare hte ni kahtep ai shara, (8) Mandung Ginwangdaw hte
Namtu Ginwangdaw jarit lapran Saihkau bum kata Man Hpwi mare dingsa hte

Bang Kang mare dingsa hte ni kahtep ai shara ni kaw re.

Ka-ni hpraw hpe woi awn galaw ai ni gaw Lunghtang hte Shau Haw PTTs wuhpung
wuhpawng ni a ningbaw yan Slg.Ho Lau Fang hte Slg. Ching Fah woi awn let
Myen Hpyen Dap ni hpe gumhpraw jaw nna galaw ai, laknak lang rawt malan
wuhpung wuhpawng nkau mi mung makawp maga shanglawm ai lam nga ai.
Kachin state ginra de Ka-ni Hpraw hte YAMA law malawng du lung wa ai gaw
Muse - Namhkam - Manmaw - Kata lam mahkrun hku nna mung, Muse - Kut-
kai - Lashio - Mandalay — Mohnyin lam mahkrun hku nna mung rai nga ai.
Miwa Gumsan Mungdan kata de Ka-ni nanghpam du shang wa ai hkrunlam
gaw, Panse — Namhkam, Munggu, Hpawngseng, Pangsai, Muse, Kunlong -
Shin Shwe Haw, Laukaing mahkrun hku du shang wa ai re.

Ka-ni nanghpam hkai shatut, galaw shapraw ai hte dut ginlen ai lam yawng gaw
PTTs wuhpung ni, Myen hpyen dap hte Balik magam gun ni kaw nna ahkun
hkanse hta la mayun kumhpa la sha nna, makawp maga madi shadaw ya nga ai
re. Ka-ni nanghpam lu sha ai hte loili dut sha ai ni sha rim hkrum nna, arang
kaba hpaga galaw ai ni law malawng rim hkrum ai lam n nga ai.

Myen Hpyen Dap (SAC) a Hkyuk htawng kata kaw mung Ka-ni Nanghpam
hpe aloi ali lu la mai nga ai rai nna, Myen Balik hte Hkyuk htawng magam gun
ni kaw na Ka-ni Nanghpam hpe mayun shalai dut bang nga ai re. Hkyuk htawng
kata Ka-ni nanghpam a manu hpe shinggan manu hta htam lahkawng masum
jahpu nna dut ginlen jailang lu sha nga ma ai.

Ka-ni Nanghpam hkai shatut, galaw shapraw ai hte dut ginlen lu sha jai lang ai lam
n dut n dang shaning hte shaning law htam jat wa ai hte manu hkyamsa ai hku
nna aloi ali lu la mai nga ai majaw, Ka-ni nanghpam hkoi tsai na matu yak nga ai.
2021 ning Myen Hpyen Dap kaw nna, mungdan a daru magam ahkang aya
zing madu la kau ai hpang Ka-ni nanghpam hpe n dut n dang wanglu wanglang
hkai shatut galaw shapraw dut ginlen lu sha jailang lu ai majaw, Muklum kaba
ni, kahtawng mare shara shagu, ja lungseng maw ginra ni hte KTV, Night Club

kaw mung madang tsaw nanghpam hpan rai nga ai Ketamine(K), Ecstasy(E) hte

Happy Water nanghpam hpan ni hpe ramma ni a lapran lu sha jailang nga ai gaw
shadawn shadang lani hte lani grau tsaw jat wa nga ai.

Ka-ni nanghpam hkoi tsai wa lu na matu, Myen mungdan hpe uphkang ai Asuya
gaw Ka-ni nanghpam hte seng ai tara upadi ka-up lam hpe tang du hkrang pru
hkra lit la galaw ra ai hte Ka-ni nanghpam bungli kaw na mayun kumhpa sha
nga ai magam gun tsang hte tsang hpe mung ja ja ahkyak la jasan kau ra ai. Nangh-
pam shalet shalai ai magam bungli ni hta makawp maga madi shadaw galaw nga
ai Myen hpyen dap, PTTs hte BGF wuhpung wuhpawng ni hpe mung jahkring
kau lu na matu ahkyak la ra ai.

Ka-ni nanghpam pat jasan magam bungli hta shachyen shaja nga ai mung shawa
wuhpung wuhpawng ni hpe Ka-ni nanghpam shamyit shatsai kau lu na matu ra
ai lam hta mungdan asuya kaw nna tang du hkra madi shadaw ya ra ai.
UNODC zawn re ai Mungkan wuhpung wuhpawng ni kaw nna mung, SAC a
uphkang masa kata hta byin nga ai Ka-ni nanghpam manghkang ni a jaw teng
ai mabyin masa lawnglam ni lu la hkra n dut n dang tang du sawk sagawn nna,
SAC hpe sadi jaw, ahkyak la ai lam galaw ra ai ngu mu ai.

SHACHYEN AI HTE SUMTANG A YAWSHADA LAM
(Introduction/Aim of the report)

2021 ning February praw (1) ya shani Myen Hpyen Dap kawn myen mungdan a
daru magam ahkang aya hpe zing madu la nhtawm, State Administration Council
- SAC mying hte mungdan hpe jum tek uphkang nga ai gaw, ndai sumtang ka ai ten
du hkra rai yang lahkawng ning hte shata (8) ram du mat sai re. Myen mungdan hpe
Myen Hpyen Dap (SAC) uphkang jum tek ai lahkawng ning jan ten ladaw laman
Ka-ni nanghpam grau grau law jat wa nna, shawoi n jai lang ga ai laklai ai nanghpam
hpan Happy water, Katemine (K) hte Ecstasy (E) ni hpe ramma ni lapran law malawng
jai lang nga sai re. Ndai sumtang gaw, Kachin state hte Lahta Sam mung kata na
Kachin Sub-state hpe madung tawn nhtawm, lahta Sam mung Ginwangdaw nkau
ni hta Ka-ni hkai shatut, galaw shapraw, shalet shalai, dut ginlen, lu sha jai lang ai lam
law jat wa ai a madung ningpawt lawnglam ni hpe sawk tam htawng madun lu na
matu rai nga ai.

2021 ning February praw (1) ya hta Myen Hpyen Dap kaw na mungdan a daru mag-
am ahkang aya hpe zing la ai hpang, mungdan kata Ka-ni nanghpam manghkang
hte seng ai mabyin teng ni hpe mungshawa hte mungkan wuhpung wuhpawng ni
mu chye lu na matu hte Myen Hpyen Dap jum tek ai BGFs, PTTs, Ka-ni nanghpam
hpaga masha (drug lord) ni a lapran nanghpam hte seng nna, hkridun ai sat lawat ni
hpe htawng madun lu na matu yaw shada ai.

Ka-ni nanghpam sat lawat mabyin lawnglam ni hpe hta shinggyin la lu na matu
Ginjaw Ka-ni Nanghpam Pat Jasan Komiti, KIO kaw nna Ka-ni nanghpam Mabyin
Lam Sawk Sagawn Hpung (Drug Issue Fact-finding Commission) hpe 2018 ning
January (18) ya shani hpaw shabawn dat sai hte maren, Ka-ni nanghpam mabyin
lam hpe matut manoi sawk shagawn nga ai rai nna, DIFC gaw 2022 February hte
2023 August laman Ka-ni hkai shatut, galaw shapraw, shalet shalai, dut ginlen, lu sha jai
lang ai lawnglam ni hpe 2023 April - August shata du hkra shiga hta shinggyin la lu sai.
Shiga lawnglam (data) ni hpe ginchyum ai, dinglik ai hte sumtang ka ai ladaw hpe 2023
September kaw nna October shata du hkra galaw la Iu sai.

Ndai DIFC report hta Ka-ni hkai shatut ai ginra hte hectares jahpan, Ka-ni nangh-
pam galaw shapraw lam, shalet shalai ai hkrunlam, dut ginlen, lu sha jai lang ai lam,
Myen Hpyen Dap, Balik, PTTs hte BGF ni Ka-ni nanghpam hta achya lawm ai ma-
byin sat lawat hte Tara Upadi hkrang shapraw ai lam ni a ntsa sawk sagawn htawng
madun da ai re.

Ka-ni Nanghpam Mabyin Lam Sawk Sagawn Hpung

SHINGDU LABAU (Background)

KIO gaw 1964 ning kaw nna Ka-ni nanghpam pat hkum sa wa na polisi hpe jahkrat
hpang sai. Wunpawng buga kata de 1970 ning hpang daw kaw nna Ka-ni hkai, hpaga
galaw ai hte lu sha ai ni lani hte lani grau law lai wa sai. 1980 ning grup-yin kaw
nna Ka-ni hpraw (No.4) lu sha ai ni grai law lai wa sai. Mare buga ni hte Ja maw
Lungseng maw ginra ni hta Ka-ni hpraw (No.4) lu sha htu marawp ai ni grau sawng
lai wa sai.

Dai zawn Ka-ni nanghpam lu sha htu marawp ai majaw, ramma ni laika hpaji n Iu
sharin la ai, hpaji n chye kanbau bungli lu na matu yak wa ai, ja gumhpraw sutgan
sum ginlut matsan jamjau ai, dinghku hten bya ai, kap bra ana lu nna nta masha ni
si htum mat ai shadang tsaw wa ai. Mare kahtawng ni hta asak prat naw ram ai ni
si ai lam law jat wa ai majaw, masha jahpan grit yawm wa ai, hkyuk htawng rawng
ai law mat nna shawa bungli gunhpai na masha pyi n nga mat ai madang du ai
majaw, pat jasan bungli hpe amyu sha yawng a magam lit hku galaw ra wa ai. Dai
majaw 1988 ning hta Ka-ni hpraw (No.4) gasat shamyit masing kaba jahkrat nna
n-gun dat gasat shamyit lai wa sai.

1991 April 15 ya shani KIC kaw nna Opium Free State ndau ai hte Ka-ni hkai ai hpe
pat hkum ai Tara aming shapraw sai. Matut nna 1991 ning October 15 ya shani Ka-ni
nanghpam dut mari shalai shalet hpaga galaw ai hpe pat hkum ai KIC Tara aming
kahtap shapraw sai. Raitim, Ka-ni nanghpam grai naw law nga ai majaw, tang du hkra
pat hkum sa wa lu na matu, 1993 October 9 ya shani hta Ka-ni hte nanghpam pat
jasan komiti hpaw nna n-gun dat bungli shang hpang sai. Komiti gaw, Ka-ni nanghpam
hpe tsep kawp pat kau sai lam, matsun laika, ndau laika, garan laika (pamphlet)
ni shabra ai, komiti hpe mung Ginjaw, Ginwang Ginjaw, Ginwang, Ginwangdaw,
Ninghtawn tsang hte tsang hpaw nna, mungshawa ni hte magam gun ni hpe hpaji jaw
hkaw tsun ai, jep chyoi ahkyak la ai, rim nna bungli ja ari jaw sharin shaga ai lam ni
galaw lai wa sai. Lu sha ai ni hpe Ginwang madang kaw du hkra dawn dabang hpaw
nna dawn jasan ya ai hte hkai rem bungli ni woi galaw sai.

Dai zawn woi galaw ai hta n-ga, 1993 October 25 ya shani ahkyak la ai hte seng ai
KIC Tara Aming hpe shapraw sai. Dai tara aming ni gaw lu sha ai ni, dut mari hpaga
galaw ai ni, Ka-ni hkai ai ni, shalai shalet ai ni, nanghpam galaw shapraw ai ni yawng
a ntsa ahkyak la sharin shaga na tara aming re. Dai ningpawt ninghpang tara hpe
ginra masa aten ahkying hta hkan nna 3 lang gram sharai jahkum shatsup ai hte jai
lang nga ga ai. Dai zawn polisi jahkrat woi galaw ai majaw, KIO uphkang ginra ni
hta Ka-ni hkai ai, dut ai, lu sha ai masha ni grai yawm mat sai.

Ka-ni Nanghpam Mabyin Lam Sawk Sagawn Hpung

Rai yang 1994 February 24 ya shani KIO hte Myen Hpyen Dap asuya (SLORC) gap
hkat jahkring ai hpang hpaga yumga mahkrun pru wa ai hte shara shagu na masha
pru shang law ai, Myen asuya hte uphkang ai lam gayau gaya byin nna, tara shakang
yak ai majaw Ka-ni nanghpam hpan hkum sumhpa mung kalang bai laja lana law
wa sai. Mare buga masha ni hte KIO magam gun kata hta mung Ka-ni nanghpam
lu sha ai ni grai bai law wa ai. Dai majaw KIA hpyen n-gun hpe jai lang nna, masing
kaba hte Ka-ni yi dan shamyit ai, Ka-ni dawn ya ai lam galaw lai wa sai. Dai hta n-ga,
Mungshawa akyu ara a matu htingbu mungdan Miwa asuya hte lata gindun nna pat
jasan galaw ai lam hte malai hkai nmai masing ni galaw lai wa sai.

Raitim, Ka-ni nanghpam manghkang ni grau grau law jat wa ai majaw, 2010 ning
October 1 ya shani KIO Laksan Ginjaw Ka-ni nanghpam Pat Jasan Komiti ngu,
kalang bai hpaw masat nna laja lana n-gun dat galaw lai wa sai. 2011 ning June 9
ya shani kaw nna Myen Hpyen Dap hte KIA majan kalang bai byin wa ai ten, KIO
uphkang ginra ni hta gaw pat jasan bungli hpe tangdu hkra galaw lu ai raitim, Myen
Hpyen Dap ni gasat zing la nna dap jung mat wa ai ginra ni hte mare kaba ni hta gaw
Ka-ni nanghpam manghkang grau sawng, Ka-ni hkai shadang mung grau tsaw jat
wa nna, Ka-ni hpraw (No.4) hte YAMA ni galaw shapraw ai shadang hte dut ginlen
ai lam mung grau law jat wa ai.

Dai majaw, Wunpawng mungshawa ni a kata hta mung Ka-ni nanghpam hte seng ai
Wunpawng Ramma zuhpawng kaba hpe 2013 June 24 - 25 hta galaw nhtawm ningmu
kahkyin ladat tam la nna, Ka-ni nanghpam hpe gasat shamyit sa wa lu na matu
Wunpawng amyu sha ting hte seng ai Pat Jasan Komiti kaba hpaw ra ai lam, Amyu
sha yawng shang lawm ra ai lam, Makam masham hpe ningpawt tawn nna gasat ra
ai ngu ai ningmu ni hpe jawm myit hkrum sai.

Dai hpang 2014 February 24 ya shani Nawku hpung Ningbaw ni, Wunpawng
amyu sha ningbaw ningla ni shang lawm ai myit nchyan shaw zuphpawng kaba
galaw nna 2014 April shata 17 ya shani Wunpawng Amyu sha Ka-ni Nanghpam Pat
Jasan masing jahkrat ai hte, Jum Hpajang Komiti hpe hpaw ninghtan sai. Jum
Hpajang Komiti kaw nna woi awn let ningmu jahpaw ai lam, Dawn jasan ya ai lam,
Dut mari shalai shalet hpaga galaw ai ni hpe rim ahkyak la ai lam, Ka-ni yi hkyen
jahten ai bungli ni hpe myit su myit rawt hte galaw lai wa masai.

Wunpawng Amyusha Ka-ni nanghpam Pat Jasan masing Jum Hpajang Komiti
gaw, Kachin state hte lahta Sam mung kata Ka-ni nanghpam hkai shatut, galaw
shapraw, dut mari shalai shalet, lusha jai lang ai mabyin masa ni hpe sawk
sagawn sumtang ka shapraw lu na matu, Drug Issue Fact-finding Comission
(DIFC) hpe mung hpaw shabawn nhtawm sawk sagawn bungli galaw na ahkaw
ahkang jaw dat sai.

SHANGWANG HTE DUT DANG AI LAM
(Scope and Limitation)

DIFC kaw nna Ka-ni nanghpam mabyin masa sat lawat sawk sagawn ai magam
bungli shang wa ai shaloi Myen Hpyen Dap kaw nna mungdan a daru magam
ahkang aya zing madu la ai aten ladaw mung rai nna, Ka-ni hkai ai hectares shiga
hta shinggyin san/htai galaw ai lam, case study interview galaw ai shaloi hpyen
masa a majaw, hkawm sa hkawm wa hte hkrum shaga na matu mayak ni dut dang
lam ni nga mat ai.

DIFC kaw nna, Ka-ni nanghpam manghkang sat lawat lawnglam ni hta shingg-
yin ai Ginwangdaw ni gaw, Kachin state kata na Machyangbaw, Putao, Sumpra-
bum, Njang Yang, Myitkyina, Mogaung, Mohnyin, Hpakant, Danai, Waimaw, Chihpwi,
Nmawk (Moemawk), Manmaw, Manje, Shwegu ni rai nna, lahta Sam mung kata
kaw na Mantung, Muse, Kutkai, Lashu (Lashio), Namhkam, Sinli (Hseni), Kunlong,
Tang-yan ni re. Dai Ginwangdaw (23) kaw na muklum hte mare kahtawng yawng
(294) hpe sa du san/htai shiga hta shinggyin la ai.

Ka-ni hkai shatut ai mabyin sat lawat hpe sawk sagawn na matu Kachin state kata
Putao, Sumprabum, Danai hte Waimaw Ginwangdaw ni hte lahta Sam mung kata
Namhkam, Kutkai, Kunlong, Lashu (Lashio) hte Tang-yan Ginwangdaw ni hpe lata
san let shiga hta shinggyin ai lam galaw ai.

Kachin state kata 2022 - 2023 DIFC a Ka-ni hkai shatut hectares report hta BGF
1001 uphkang ai Chihpwi Ginwangdaw na Ka-ni hkai shatut ai hectares ni hpe shimlam
a majaw, tangdu hkra n lu sawk sagawn la lu ai. Dai hte maren lahta Sam mung
kata PTTs uphkang ai Ginwangdaw rai nga ai Muse Ginwangdaw hte Tang-yan Gin-
wangdaw nkau shara na Ka-ni hkai shatut hectares hta shinggyin ai lam hpe shimlam a
majaw tangdu hkra n lu hta shinggyin la ai.

Ka-ni Nanghpam Mabyin Lam Sawk Sagawn Hpung
Kachin State & Kachin Sub-State » 11



SAWK SAGAWN AI GINRA LAMU GA SUMLA (2022 -2023)
(Map of Survey areas)

Map 1: 2022 - 2023 ning Ka-ni nanghpam mabyin sawk sagawn ai Ginra lamuga sumla

SAWK SAGAWN LAM HTA JAI LANG AI LADAT
(Methodology)

1.1. Hkaja hkrang masa

Sawk sagawn (Survey) hta ai lam byin tai wa lu na matu masing gran zuphpawng hpe
Jum Hpajang Komiti hte Hpaji jaw salang ni shanglawm let, 2023 March shata praw
(5-10) du hkra galaw la lu sai. Dai zuphpawng hta research methodology, designing
and questionnire developing workshop hpe matut galaw ai. Sawk sagawn (survey) hta
shinggyin shang lawm na masha ni hpe san/htai ladat, data shimlam, data hta shin-
ggyin ladat, sumla gayat ladat, GPS point madi ai ladat ni hte Kobo toolbox software
hte shiga hta ai ladat wunkat ni hpe ninghtoi (60) ya aten la hkaja lamang ni galaw ai.

1.2. Ga san ni hpe gyin shalat ai lam

Sawk sagawn (Survey) ga san ni hpe gyin shalat ai lam hta Ka-ni hkai ai shara hte hectare
pru shadawn shadang, Ka-ni hpraw hte YAMA galaw shapraw, shalai shalet ai lam,
Ka-ni nanghpam dut ginlen lu sha jailang ai lam, Ka-ni nanghpam hkai, dut ginlen,
shalet shalai ai hte lu sha jai lang ai hpe n-gun jaw makawp maga ya ai hpe sawk hkaja
ai lam, KTV hte nanghpam hkridun lam hte lu sha jailang ai sat lawat hpe chye lu na
matu ga san ni hpe gyin shalat ai. Gyin shalat da sai ga san ni hpe (online data) hta lu na
matu, Kobo toolbox software kaw san/htai hta hkrang hpe gyin shalat jailang ai.

1.3. Jai lang ladat hte lakung lakap ni
Ndai sawk sagawn ladat hpe ningja hte hti-hkum hpan lahkawng hte galaw na masat
da ai. Buga ginra hte laksan masat da ai ladat hpe san htai hkam na masha hte shara
de sa du hkaja la hkawm ai shaloi, hta shinggyin la ra na ginlam ni hpe jai lang ai
lam galaw ai.
Dai hkrang ladat hte ginlam ni gaw -
i. Ka-ni hkai shatut ai shara hpe lamuga madi (GPS point) la ai lam, sumla
gayet ai lam (Opium Cultivation survey)
ii. Ningmu jaw lu na masha dinghkrai hte wuhpung hku hkrum jahta ai ladat
[Key Informant Interview (KII), Focus Group Discussion (FGD)]
ili. Tatut shanglawm galaw nga ai ni a mabyin hkaja ai lam (Case study)

Sawk sagawn la lu ai lawnglam ni hpe jahpan bang, lamuga sumla hkrang shapraw,
data jasan ai lam, data jen jep jahpra garan ai lam ni hpe ninghtoi (90) aten la ai. Jah-
pan bang ai hte jasan la ai hpe Microsoft Excel kaw jai lang ai. Lamuga sumla hkrang
shapraw lu na matu shara (location) Pin point madi la ai hpe Offline lamuga sumla
(Locus, google offline map) application hpe jai lang let, Google Earch Pro software
kaw shagrin la nna, lamuga sumla hkrang shapraw ai shaloi Arc GIS 10.5 software
hte Adobe Indesign software ni hte jai lang hkrang shapraw da ai re.

1.4. Ga san htai na masha lata ai lam

Ngang kang ai shiga lawnglam lu la na matu, shiga jaw ya na masha hpe lata ai shaloi,
n bung ai masha hpan, magam bungli hpan, asak pang hta hkan nna masat lata da ga
ai. Masat lata da ai masha hpan ni gaw Ka-ni hkai shatut ai ni, Ka-ni yi kaw nchyang
shang ai ni, Ka-ni hpraw hte YAMA galaw shapraw ai hta shanglawm yu ai ni hte
shanglawm nga ai ni, Nanghpam htaw shabra, Nanghpam dut ginlen ai ni, Nanghpam
lu sha ai ni, SAC rung magam gun, Tara Kasa, Balik, PTTs, BGE, Hpyenla, Mungmasa
Party, Mare Uphkang dap, Hkamja dap, Htawng pru, Jawng Sara, Mare Kanu Kawa,
Pat Jasan magam gun hte Komiti salang, Makam Masham Hpung magam gun, Amyu
shayi, Ramma, Shingni masha, CSO/CBO ni hpe lata san ai.

Ga San Htai Ya Ai Masha Hpan Hte Jahpan

Sut hpaga |

Lungseng dut hpaga

KTV kaw bungli galaw ai

Bar lusha seng hpaw sha ai

Mung masa party

Hkyuk htawng Pru,Hpyen pru,

Wuhpung Wuhpawng ningbaw(Women,Culture,CBOs)

Hkai shatut, galaw shapraw ai hta bungli nchyang galaw ai ni
Laknak lang ai ni(Balik,Byitusit,BGF,Hpyenla)

Tara Kasa ni

1 Asuya magam gun(Jawng sara,Uphkang dap,Hkam kaja dap)
Dawn Dabang lit hkam, pat Jasan Ningbaw, Komiti

Mare Uphkang Salang

akam masham ningbaw/sara(Christan,Buddist,Muslim,Hindu)
Asak kaba sai Mare Kanu kawa ni

Nanghpam (Dawn nga ai ni, Dawn la ngut sai ni)

Ramma, Ayu shayi,Shingni, IDPs

Nanghpam (Lusha, hkai shatut, Dut ginlen, Shalet shalai)

o

50 100

Figure 1: Ga san htai ai masha hpan hte hti hkum

Ga san htai ai masha jahpan yawng (340) kaw law dik gaw Ka-ni nanghpam lu sha,
dut ginlen, shalet shalai ai masha hpan ni rai nna, nambat lahkawng law dik gaw
Ramma, Amyu Shayi, Shingni masha ni re. Nambat masum law dik gaw nangh-

pam dawn nga ai, dawn la ngut sai ni re. Balik hte san/htai galaw ai hta yawng gaw
SAC Balik magam gun ni re. Hpyen magam gun ni hte san/htai galaw ai shaloi law
malawng gaw Myen Hpyen Dap magam gun ni rai nna, nkau gaw Rawt malan hpyen
hpung (EAOs) kaw na re. Asuya magam gun ni hte san/htai galaw ai shaloi Tara
rung kaw bungli galaw ai ni, SAC a magam/makan dap rung magam gun ai ni,
Jawng sara/num ni hte hkamja dap magam gun ni re. NGO/CSO ni hpe san/htai
galaw ai shaloi INGOs kaw na magam gun ni hpe mung san shalawm ai re. Amyu
Shayi ngu ai hta Amyu shayi ningbaw hte komiti masha ni yumaya Amyu shayi ni
mung hkyawm lawm sai. Bai nna Ramma ngu ai kaw mung Ramma ningbaw hte
malawm ni hpe hkyawm lawm san la lu ai.

Sawk sagawn jahpan hta shinggyin mat wa ai shaloi, Ginra daju (8) kaw na num (84)
hte la (256) yawng masha marai (340) hte sa hkrum sawk sagawn san la ai.

Ga San Htai Ai Num/La Jahpan

mLla = Num

Figure 2: Ga san htai ai Num/La jahpan

1.5. Jahpan chyarang ni hte lawnglam ni hpe hta shinggyin ai lam

Ginra shagu de pru hkawm sa nna, jahpan chyarang hta shinggyin la ai lam hpe 2023
April shata kaw na August (shata 5) laman galaw la lu sai. Shiga lawnglam (data) ni
hpe ginchyum ai dinglik ai, Ka-ni hkai shatut lamuga sumla hkrang shapraw ai hte
sumtang ka ai ladaw hpe 2023 August kaw nna October shata du hkra galaw la lu sai.
Shiga (data) hta shinggyin ai shaloi Kobo toolbox software hpan hte data hta shin-
ggyin lam, case study, Ka-ni yi data hta shinggyin lam, KTV hte nanghpam hkridun
lam hte galaw shapraw ai jak rung data hta shinggyin lam ladat manga hte shiga
shinggyin la ai. Tatut data hta shinggyin ai shaloi shimlam hte ginra masa mayak a
majaw ginra langai hte langai aten n bung hkat nga ai. Ndai zawn jahpan chyarang

ni hpe hta shinggyin ai shaloi Kachin state hte lahta Sam mung kaw na ginra daju
(8) de hta hkawm ga ai. Hpung garan nna hta shinggyin ai lam hpe ginra hku
masat let hta shinggyin ai re. Shiga hta shinggyin ai hpe lawnglam manga hku nna
hta shinggyin na masat da ai Ginwangdaw ni gaw Sumprabum, Putao, Myitkyi-
na, Waimaw, Danai, Hpakant, Mungnyang, Manmaw, Nmauk (Moemauk), Lashu
(Lashio), Sinli (Hseni), Muse, Kutkai, Mandung Namkhkam, Kunlong, Tang-yan
ni re. Shiga hta shinggyin ai ginra hte Sawk sagawn hpung jahpan chyarang hpe
lawu na laika man kaw shalawm da ai.

Team Data Collector Area (Township)
Team (1) 6 Putao, Sumprabum
Team (2) 13 Myitkyina, Danai
Team (3) 4 Shwegu, Mansi, Nmauk,

Manmaw
Team (4) 16 Lashu, Kutkai,

Tang-yan, Namhkam,
Muse, Sinli (Hseni),

Kunlong
Team (5) 9 Waimaw, Chihpwi
Team (6) 10 Hpakant
Team (7) 6 Mogaung, Mungnyang

Table 1: Shiga hta shinggyin ai Ginra hte sawk sagawn hpung jahpan

Ka-ni hkai ai, shalet shalai ai hte dut ginlen ai shiga ni hpe hta shinggyin la lu na
matu, nkau ginra kaw hpyen masa, shimlam ni a majaw tangdu hkra sa hta la na
mayak nga ai. Grau nna, PTTs hte BGF ginra ni, Myen Hpyen Dap post hte ni nawn
ai ginra na Ka-ni hkai ai shiga lawnglam lu la na matu, laksan masha lata san let aten
hpe jahtuk maram la nna hta shinggyin la ra nga ga ai.

Ka-ni hkai ai shiga hpe madung hta shinggyin la lu na matu ginra ni hpe masat ai hta,
Kachin state kata Waimaw Ginwangdaw kata na Sadung hte Kanpaiti, Danai Ginwang-
daw, Sumprabum Ginwangdaw, Putao Ginwangdaw ni hpe masat ai. Lahta Sam
mung kata Muse Ginwangdaw, Kutkai Ginwangdaw, Lashu (Lashio) Ginwang-
daw, Namhkam Ginwangdaw, Kunlong Ginwangdaw hte Tang-yan Ginwangdaw ni
hpe masat let hta shinggyin da ai.

Ka-ni Nanghpam Mabyin Lam Sawk Sagawn Hpung
Kachin State & Kachin Sub-State » 16



(2022 - 2023) NING KACHIN STATE & LAHTA SAM MUNG KATA KA-NI

Map 2: 2022 - 2023 ning Kachin state hte Lahta Sam mung kata Ka-ni hkai shara ni

Ka-ni Nanghpam Mabyin Lam Sawk Sagawn Hpung
Kachin State & Kachin Sub-State » 11



MU MADA AI LAM (Findings)

I. Ka-ni hkai ai lam

Myanmar mungdan kata Ka-ni hkai ai ginra gaw lahta Sam mung hte Kachin state
kaw rai nna, Myen Hpyen Dap, BGF hte PTTs uphkang ai ginra kaw Ka-ni hkai sha-
tut shadawn shadang law dik (tsaw dik) rai nga ai. Kachin state kata Ka-ni hkai sha-
tut ai Ginwangdaw (Township) ni gaw Putao, Sumprabum, Waimaw, Danai ni rai
nna, lahta Sam mung kata kaw gaw Namhkam, Kutkai, Kunlong, Tang-yan, Lashu
(Lashio) ni re. Kachin state kata Danai Ka-ni yi hectare jahpan kaw Shingbwi Yang
na Ka-ni yi hectare hpe shalawm da ai. Dai hte maren Waimaw Ka-ni yi hectare
jahpan kaw Sadung hte Kanpaiti (PTTs hte BGF 1002, 1003 Dap nga ai shara) Ka-ni
yi hectare ni hpe hkyawm lawm da ai.

Kachin state kata Ka-ni hkai ai lamuga masa hpan lahkawng hku mu mada ai.
Hugawng ginra Danai hte Sumbwi Yang de hka shi hkanu makau hku madung
hkai ai. Sumprabum hte Putao ginra de Mali hka mayan makau grup-yin hte hka

shi hkanu makau kaw madung hkai ai. Waimaw ginra Sadung hte Kanpaiti mayan
hta gaw bum marawn kaw madung hkai ai. Lahta Sam mung kata hta mung bum
marawn kaw madung hkai ai rai nna, shawoi hkai ai shara kaw malawng matut hkai
shatut ai hpe mu lu ai.

T W sl K s ‘
Picture 1: 2022 — 2023 ning Danai Ginwangdaw kaw hkai shatut ai Ka-ni sun sumla

KIO kaw nna Ka-ni yi dan shamyit masing shang ai majaw Putao, Sumprabum hte
Danai ginra kata 2019 - 2020 shaning hte 2022 - 2023 shaning na Ka-ni hkai hectares
hpe shingdaw yu yang tsa lam shadang 9% yawm wa ai hpe mu lu ai. Dai hte maren,
Waimaw Ginwangdaw (Sadung hte Kanpaiti) ginra ni hta mung, shawoi Ka-ni hkai
shatut ai masha ni gaw, Pang Wa ginra de gasau htu ai bungli nchyang shang galaw
sa mat ai hte COVID19 kap bra ana tara shaja ai majaw mungdan jarit pru/shang hte
hkawmsa mayak nga ai. Dai majaw Ka-ni hkai shatut ai tsa lam shadang 22% yawm
wa ai hpe mu mada lu ai. Rai timung, Kachin state kata kaw Myen Hpyen Dap, BGE,
PTTs uphkang gaiwang rai nga ai Waimaw Ginwangdaw (Sadung, Kanpaiti) kata
Ka-ni hkai shatut ai hectares gaw Putao, Sumprabum, Danai ginra Ka-ni yi hectares
yawng pawng ai hta tsa lam shadang 66% naw law nga ai.

“Moi gaw Ka-ni hkai ai masha ni grai law ai re. Ya gaw hkai ai masha nau n nga

wa ai hpe mu lu ai. Ndai Ka-ni yi hpe Shanglawt Asuya ni dan jasan kau ya ai

lam ni galaw ai re majaw, Ka-ni chyang hkai ai lam gaw grai yawm wa ai hpe mu

mada ai. Ka-ni chyang hkai ai hpe ya na Myen Hpyen Dap ni gaw dan jasan ai
lam, ahkyak la ai lam ni n galaw ai hpe mu mada ai.”

(Mare masha, Danai)

2022 - 2023 shaning Danai ginra kaw 33.25 hectares, Sumprabum hte Putao ginra kaw

95.44 hectares yawng rai yang 128.69 hectares hpe KIA kaw na lu dan shamyit kau sai.

Myen Hpyen Dap hte ni kahtep ai Ka-ni yi ni hpe gaw n lu hkyen jasan kau ai re.

— Z —_— , \,x; :‘\" ‘
Picture 2: 2022-2023 n
kau ai sumla.

Kachin state kata Ka-ni hkai ai law dik gaw Waimaw Ginwangdaw kata na Kanpaiti
hte Sadung (Sadon) rai nga ai BGF (1003) hte PTTs uphkang gaiwang ginra kaw re
hpe mu lu ai. BGF (1002) uphkang gaiwang kata na Tamu Hkung, Hkyamju, Jitloi
hte Lungza mare mayan de mung Ka-ni hkai ai lam na lu ai raitim, shimlam mayak
a majaw n lu sa hta shinggyin la lu ai. Sadung (Sadon) hte Kanpaiti ginra hta Ka-ni
hkai ai mare kahtawng ni gaw, Mawdaw lam a sinpraw maga bum mayan grup-yin
kaw na Wawhkyung, Shingchyai, Wutmaw, Badawn, Kazum, Maga, Lisu Maga, La-
chik Maga, Htangmu Hkang, Ganaw Bum mare makau grup-yin hkan hkai shatut
ai hpe mu lu ai.

Kanpaiti mawdaw lam a sinna maga hkran mare ni rai nga ai Masa, Kungmai, Nga
Pyaw, Hkamkung, Yindam, Nawgu, Mawshi Dung, Saluk Hkawng, Tachya Haw,
Langan, Luhtawng, Bumling mare ni hta Ka-ni hkai ai hpe madung galaw sha ai lam
chye lu ai. Saluk Hkawng hte Mawshi Dung mare ni gaw Miwa mungdan masha ni
Ka-ni sa lagu hkai sha ai kaw nna de hpang wa ai mare ni re.

“Sadung, Kanpaiti ginra kata hta Ka-ni hkai ai gaw shaning 40 jan sai, ndai ginra
kata de Miwa mungdan kaw na Ka-ni sa hkai sha nna nga nan mat ai miwa
masha ni law law nga ai. Nkau miwa mung masha ni gaw miwa asuya masawp
n dep ai jarit bum mayan kaw nga nna, Kanpaiti ginra de shang wa let Ka-ni hkai
sha wa ai. Dai masha ni gaw shaning na wa ai hte myen mung a ra lata poi a majaw
mungchying masat ni galaw la lu sai. Nkau ni gaw miwa mungchying masat mung
lu myen mung mungchying masat mung lu ai rai nga ai. >

(Ginra salang, Kanpaiti)

Waimaw Ginwangdaw kata Sadung hte Kanpaiti kaw SAC a uphkang sairu hte hkrak
uphkang ai shara rai nna, BGF (1003) hte (1002), PTTs, Balik, Myen Hpyen Dap (Sa-
dung hte Pangwa Byu-har) dap jung uphkang ai ginra rai nga ai. 2018-2019 DIFC
report hte maren daining 2022 - 2023 Ka-ni hkai shaning hta mung post makau
hte BGF barrack makau kaw Ka-ni matut hkai ai hpe adan aleng mu lu nga ai.

SAC a magam dap ni gaw Ka-ni hkai shatut ai mungmasha ni kaw na gumhpraw hta
lahkawn la nna, kaga alak mi hkum pat ai lam n nga ai hpe mu lu ai. BGF hte PTTs
ni gaw hkai shatut ai ni kaw na shaning shagu ahkun hkanse gumhpraw (shing nrai)
Ka-ni chyang hpe hta lahkawn ai lam chye lu ai. Gumhpraw hta ai lam hpe Ka-ni yi
kaji kaba hta hkan nna hta lahkawn la ai.

“Anhte ginra kaw gaw Ka-ni hkai ai ni gaw Myen hpyen dap ni nga ai makau
zawn re ai shara ni, BGF hte PTTs ni nga ai makau hkan hkai ai law wa ai. Shan-
hte hte ni kahtep ai shara hkan n rai yang Shanglawt Asuya kaw na dan jasan kau
ya ai lam ni galaw ya ai re majaw, 000 magam dap makau hkan hkai ai Ka-ni
yi ni hpe shanhte makawp maga ya ai zawn re galaw ai hpe mu mada ai”

(Ka-ni hkai shatut ai wa, Sadung)

2022 - 2023 Lapran Kachin State kata Ka-ni Hkai Shatut ai
Hectare

3404.75

427.78
265.28
I 10.72 ]
Putao Township Sumprabum Township Waimaw Township Danai Township

Figure 3: 2022 — 2023 ning Kachin State hta Ka-ni hkai ai township hte Hectares

2022-2023 shaning laman Ka-ni hkai ai hpe ginra hku yu yang, Kachin state kata
Ginwangdaw 4 kaw na yawng 4,108.53 hectares re. Ginwangdaw hku rai yang;
Danai 427.78 hectares, Sumprabum 10.72 hectares, Putao 265.28 hectares, Waimaw
3,404.75 hectares re. 2019-2020 Ka-ni yi hectares malu 6,383.89 hte shingdaw yu
yang tsa lam shadang 11% ram yawm wa ai hpe mu lu ai. Ka-ni hkai shatut ai
shadang yawm wa ai gaw, KIO kaw nna Ka-ni yi ni hpe shaning shagu hkyen jahten
kau ya ai lam, Sumprabum, Putao ginra Ka-ni yi galaw ai shara ni Ja htu sha kau ai,
Ja maw kaw bungli shang galaw mat ai hte Waimaw ginra de gaw Miwa mungdan
COVID-19 policy a majaw, miwa mungdan masha ni Ka-ni yi n lu sa galaw mat ai
hte dai ginra na mungshawa nkau Pang Wa ginra gasau htu shaw bungli dabang de
bungli sa mat ai majaw mung rai nga ai.

Ka-ni Nanghpam Mabyin Lam Sawk Sagawn Hpung
Kachin State & Kachin Sub-State » 21



2019 - 2020 hte 2022 - 2023 Lapran Kachin State kata Ka-ni
Hkai Shatut ai Hectare

Figure 4: 2019 — 2020 hte 2022 — 2023 ning Kachin State hta Ka-ni hkai ai Township
hte Hectares shingdaw hkrang

2022 - 2023 Lapran Lahta Sam Mung kata Ka-ni
Hkai Shatut ai Hectare

Figure 5: 2022 -2023 ning Lahta Sam mung hta Ka-ni hkai ai township hte Hectares

Lahta Sam mung kata, Ginwangdaw 5 kaw Ka-ni hkai ai hectare yawng 7,194.61 re hpe
mu lu ai. 2022 - 2023 shaning DIFC kaw nna sawk tam lu ai Ka-ni yi hectare gaw; Lashu
(Lashio) 1261.97 hectares, Kutkai 1147 hectares, Namhkam 419.28 hectares, Kunlong
2987.78 hectares hte Tang-yan kaw 1378.58 re. Ka-ni yi hectare sawk sagawn ai kaw nkau
Ginwangdaw hta KIO kaw nna Ka-ni yi hkyen jasan kau ya ai majaw hkai shatut ai lam
yawm wa ai hpe mu lu ai. 2022 - 2023 ning KIO hkyen jasan kau lu ai Ka-ni yi yawng
109.27 hectares re. DIFC a 2019 - 2020 hte 2022 — 2023 Ka-ni yi sawk malu hpe Ginwang-
daw hku shingdaw yu ai shaloi, Lashu (Lashio) (3%) hte Kutkai (12%) yawm wa ai hpe mu
lu ai. Konlong kaw gaw laklai shai ai lam n nga ai raitim, Namhkam (4%) hte Tang-yan
(14%) tsaw jat wa ai hpe mu lu ai.

2019 - 2020 hte 2022 - 2023 Lapran Lahta Sam Mung kata
Ka-ni Hkai Shatut ai Hectare

Figure 6: 2019 - 2020 hte 2022 - 2023 ning Lahta Sam mung hta Ka-ni hkai ai township
hte Hectares

Kachin state kaw Ka-ni hkai ai hectare yawng 4,108.53 hte lahta Sam mung de gaw
hectare yawng 7,194.61 rai nna, lahkawng pawng ai rai yang 2022-2023 ning laman
Ka-ni hkai ai hectare yawng 11,303.14 re. Kachin state hte lahta Sam mung kata Ka-
ni hkai shatut ai hectares hpe shingdaw yu yang lahta Sam mung kata Ka-ni hkai
hectares grau law ai rai nna, tsa lam shadang hku rai yang (64%) hte (36%) re.

2022 - 2023 Ning Kachin State hte Lahta Sam Mung kata Ka-ni
Hkai Shatut Hectare Shingdaw Lam

m Kachin State = Lahta Sam Mung

Figure 7: 2022-2023 ning Kachin state hte Lahta Sam mung hta Ka-ni hkai ai Hectares

2022 - 2023 Ning Kachin State hte Lahta Sam Mung kata Ka-ni
Hkai Shatut Hectare Shingdaw Lam

Putao Township Sumprabum
2% e Township
0%
Tangyan

Township
12%

Waimaw
Township
30%

.
T

ownship Danai Township
4%

Namhkam
Township
4%

Figure 8: 2022 - 2023 ning Kachin state hte Lahta Sam mung hta Ka-ni hkai shatut
Hectare shadawn shadang.

2022 - 2023 Ning Laman Kachin State hte Lahta Sam Mung
kata Ginwangdaw hku Ka-ni Hkai Shatut ai Hectare

Figure 9: 2022 - 2023 ning Kachin state hte Lahta Sam mung hta Ka-ni hkai shatut
Hectare shadawn shadang.

MYEN HPYEN DAP, PYI-TU-SIT, BGF NGA Al GINRA HTE
KA-NI HKAI AI SHARA (2022- 2023)

Map 3: Myen Hpyen dap, PTTs, BGF nga ai ginra hte Ka-ni hkai ai shara

Ka-ni Nanghpam Mabyin Lam Sawk Sagawn Hpung
Kachin State & Kachin Sub-State » 29



Kachin state kata Putao Ginwangdaw Ka-ni hkai ai shara grup-yin kaw nga ai Myen
Hpyen Dap post shara 9, Balik dap shara 2 hte Danggu Tang PTTs post shara 6 nga
ai. Danai kaw gaw Myen Hpyen Dap post shara 22 hte Balik dap shara 1 hte Lisu
PTTs post shara 2 re. Sumprabum kaw gaw Myen Hpyen Dap post shara 3 re. Bai
nna, Waimaw Ginwangdaw Kani hkai ai shara grup-yin kaw nga ai Myen Hpyen
Dap post shara 6, BGF hte PTTs shara shara 19 nga ai.

Lahta Sam mung kata Kutkai Ginwangdaw Ka-ni hkai ai shara grup-yin kaw nga ai
Myen Hpyen Dap shara 24, Balik dap shara 2 hte PTTs post shara 10 shanu nga ai
re. Namhkam Ginwangdaw kaw gaw PTTs post shara 4 hte Myen Hpyen Dap shara
4 rai nna, dai ginra PTTs wuhpung kaw na ading tawk uphkang ai shara re. Kun-
long Ginwangdaw kata Ka-ni hkai ai shara grup-yin shanu nga ai Myen Hpyen Dap
shara 4, PTTs post shara 8 hte Kunlong Laksan Balik Dap ni shanu shingbyi nga ai
shara re. Tang-yan Ginwangdaw kata Ka-ni hkai ai shara grup-yin hta Myen Hpyen
Dap Post shara 2 hte PTTs hpung yawm htum hpung 5 lahta shanu shinggyin nga
ai shara re.

PTTs hte BGF wuhpung wuhpawng ni gaw tinang wuhpung wuhpawng ngang grin
rawt jat na matu yaw shada let, Ka-ni nanghpam hkai shatut, galaw shapraw, dut
ginlen ai magam bungli hta ahkun hkangse hta la ai hku nna mung tinang wuhpung
nan hkai shatut galaw shapraw ai hku nna mung Hpaga la ni hpe shara jaw hkai
shatut galaw shangun ai hku nna mung madung shanglawm nga ai hpe adan aleng
mu mada lu nga ai. PTTs hte BGF ni Ka-ni nanghpam hpaga bungli hpe galaw lu na
matu Myen Hpyen Dap kaw na mayun kumhpa sha let madi shadaw makawp maga
karum shingtau ya nga ai hpe mung sawk sagawn lawnglam kaw na adan aleng mu
mada lu nga ai.

“Htangmu Hkang mare na Myen Hpyen Dap post nhpan makau kaw sha pi Ka-ni
yi nga ai. Dai majaw, Ka-ni n hkai na hte seng nna mare masha ni hpe ningmu
jahpaw tsun na matu grai yak ai. Bai nna, Dai Ka-ni hkai ai mare ni hta masha
chyasam shang ai rai yang ntsen nhten ai a marang e grai jep ma ai. Grau nna,
Ka-ni hkai ten, gadoi ten ni hta grau sawng ai. Kaga ten ni hta gaw dai daram n
ra ai.

Ka-ni sun de gunjang sa ai masha ni hta lai nna, dai ginra de shang na n loi ai
re. Gunjang sa ai masha ni a phone ni hpe zing da ya ma ai. Lama na lagu gayet
nna shiga shabra ai lam ni nga yang sat kau na ngu jahkrit shama ai lam nga ai.

(Mare salang, Kanpaiti mare)

LAHTA SAM MUNG KATA KA-NI HPRAW GALAW SHAPRAW

AIJAK RUNG SHARA NI (2022- 2023)

Map 4: Lahta Sam mung kata Ka-ni Hpraw jak rung hte arung arai ni hpe rim jahten

kau ai shara ni

II. Ka-ni Hpraw galaw shapraw ai lam

Lahta Sam mung kata Ka-ni chyang hkai shatut ai shadang yawm wa nna, Ka-ni
hpraw hte YAMA galaw shapraw ai madang grau tsaw jat wa ai hpe mu lu ai. YAMA
hpe arang kaba hte jak rung kaba gaw gap la n ra ai sha kaning re dum nta ginsum
kaw sha raitim aloi ali galaw shapraw mai nga ai. 2022 - 2023 shaning Ka-ni hpraw
galaw shapraw ai jak rung shara 8 hpe mu tam sawk sagawn la lu ai.

Namhkam Ginwangdaw Pangmati jawng hkaraw Loimawk mare dingsa lapran
Naura Bum lam mazup lamuga madi 23.85722°, 97.843143° hta ka-ni nanghpam
shadu ai hta lang ai Acid hte kaga arung arai ni hpe TNLA hpyen la ni shimlam la
ya nna htaw lung wa ai hpe 2/3/2023 ninghtoi hta KIA ni rim zing nna arung arai
ni yawng hpe wan nat jahten kau ya ai. Kutkai hte Muse Ginwangdaw jarit lapran
Lunghtang, Shau Haw, Daknai, Mannoi, Nawngtau, Hkahpawk, Sisa, Loimawk,
Manwing mare ni hte ni kahtep ai shara hta, Lunghtang hte Shau Haw PTTs hpung ni
a ningbaw yan Ho Lau Fang hte Ching Fah woi awn let ni kahtep ai Myen Hpyen Dap
hpe mayun kumhpa gumhpraw jaw nna, galaw ai shara Lamuga madi 23.831701°,
98.241985 hta 4/9/2020 ninghtoi ya shani KIA ni rim zing wan nat jahten kau lu
ai. Muse hte Kutkai Ginwangdaw jarit Nammwi hka hkaraw Lunghtang, Shau Haw,
Daknai, Mannoi, Nawngtau, Hkahpawk, Sisa, Loimawk, Manwing mare ni hte ni
kahtep ai shara, Lunghtang hte Shau Haw PTTs hpung ni kaw na Lunghtang mare
salang Li Hpu Lyu hte Shau Haw mare salang Yang Chyin ni shanglawm nna, Ho
Lau Fang hte Ching Fah PTTs ningbaw yan woi awn let ni kahtep ai Myen Hpyen
Dap hpe mayun kumhpa gumhpraw jaw galaw ai shara lamuga madi 23.81874°,
98.18021° hta 7/5/2021 ninghtoi ya shani KIA ni rim zing wan nat jahten kau lu ai.

Kutkai Ginwangdaw Mannoi mare makau Lunghtang, Shau Haw, Loijai, Daknai,
Mannoi, Chyau Hong Jai, Manping, Manje mare ni hte ni kahtep ai shara lamuga
madi 23.719128°, 98.189025° hta Myen Hpyen Dap hte PTTs ni jawm pawng nna,
Lunghtang hte Shau Haw PTTs ningbaw Ho Lau Fang hte Ching Fah yan woi awn
nna shadu galaw shapraw ai.

Kutkai hte Muse Ginwangdaw lapran Chyawng Hkam mare makau Lunghtang,
Shau Haw, Laujai, Sisa, Hkahpawk mare ni hte ni kahtep ai shara lamuga madi
23.814525°, 98.199714° hta Myen Hpyen Dap hte PTTs ni jawm pawng galaw ai
jakrung ni re. Manton Ginwangdaw Pa Lang Sa (Loimawk pa), Man Maw, Man Sa,
Man Hpwi, Pang Sang (Bang No San) Man Hong, Bang Kang, Man Bung, Hkai Aw,
Nam Yum (Zup Ja Awng) mare ni hte ni kahtep ai shara lamuga madi 23.303248,
97.586844° Saihkau Bum kaw shadu galaw shapraw ai hpe sawk tam lu ai.

Ka-ni hpraw galaw shapraw ai kaw jai lang ai acids, kun nhprang (raw) hte rung rai
ni gaw, Thai mungdan hte Miwa mungdan kaw na rai nna, law malawng gaw Miwa
mungdan kaw na la ai hpe chye lu ai. Ka-ni hpraw galaw shapraw ai machyoi ningh-

kring ni gaw Miwa mungdan masha ni rai nna, PTTs ni, arang madu lauban ni bau rem
jai lang ai hpe chye lu ai. Ka-ni hpraw galaw shapraw ai lauban law malawng mung
Miwa amyusha ni rai nna PTTs wuhpung hpaw let, Ka-ni Nanghpam hpe hpaga hku
galaw shapraw ai hpe chye lu ai. laknak lang rawt malan wuhpung wuhpawng nkau ni
hte Myen Hpyen Dap ni mung Ka-ni hkawn kang hta la, makawp maga shanglawm
ai hpe asan sha mu chye lu ai.

/

S, > 4 .
Picture 3: 2/3/2023 shani Namhkam Ginwangdaw Loimawk mare dingsa Pangmati
Jjawng hkaraw kaw KIA ni lu rim ai YAMA hte Ka-ni hpraw shadu ai kaw lang ai rungrai

htaw mawdaw sumla

Jjawng hkaraw kaw KIA ni lu rim ai YAMA hte Ka-ni Hpraw shadu ai kaw bang lang ai
arung arai hpan hpe modo kaw na hpai shayu ai sumla

Picture 5: 2/3/2023 shani Namhkam ginwangdaw Loimawk mare dingsa Pangmati
Jjawng hkaraw kaw KIA ni lu rim ai YAMA hte Ka-ni Hpraw shadu ai kaw bang lang ai
rungrai hpan ni hpe nat jahten kau ai sumla

»

Picture 6: 2/3/2023 shani Namhkam ginwangdaw Loimawk mare dingsa Pangmati jawng
hkaraw kaw KIA ni lu rim ai YAMA hte Ka-ni Hpraw shadu ai No. (4) tsang kaw bang lang ai
acid (Yen sawn (snr) Hten Sawn) hpan hpe ru kau ai sumla

Picture 7: 2/3/2023 shani Namhkam ginwangdaw Loimawk mare dingsa Pangmati
jawng hkaraw kaw KIA ni lu rim ai YAMA hte Ka-ni Hpraw shadu ai No. (4) tsang kaw
bang lang ai acid (Yen sawn (snr) Hten Sawn) hpan

7/5/2021 ya shani KIA ni rim zing la lu ai, Muse hte Kutkai Ginwangdaw
jarit Nammwi hka hkaraw Lunghtang hte Shau Haw PTTs ni a Ka-ni hpraw
galaw shapraw ai hkinghku ni hte jak rung sumla ni

Nanghpam shadu ai kaw lang ai Acid pung ni ~ Ka-ni Hpraw shadu ai kaw bang na matu
Hongpi hte shadu shage la ai di

Shadu shage da ai Hongpi ni hpe Acid hte Pat dibu ni hpe gas wanhtung hte Yinming
kalang bai kabaw ai wanhtung galaw ai

Ka-ni Hpraw shage da ai pung ni Ka-ni Hpraw ni hpe jahkraw garai la ai
wanhtung hpri pa

’.:.'-' ,j]\ i :"i{.
Ka-ni Hpraw ni hpe kata lam hta namhtun Ka-ni jahkraw shatsawm nna zing bang ai
nyep nna jahkraw la ai store gawk

Ka-ni Nanghpam Mabyin Lam Sawk Sagawn Hpung
Kachin State & Kachin Sub-State » 33



Kutkai hte Muse Ginwangdaw jarit lapran Mansi hkaraw hta Lunghtang
hte Shau Haw PTTs wuhpung ni a ningbaw Ho Lau Fang hte Ching Fah yan
woi awn let Myen Hpyen Dap ni hpe mayun kumhpa jaw nna galaw ai, Ka-ni

hpraw shadu ai jak rung hpe KIA ni ninghtoi 4/9/2020 ya shani
rim zing kau ai sumla ni

' 2££ . 1 A - S - e 3 | - s -
Picture 8: 4/9/2020 shani KIA ni rim zing ai Kutkai hte Muse Ginwangdaw jarit lapran Mansi
hkaraw Lunghtang hte Shau Haw PTTs ni a Ka-ni hpraw shadu ai jak rung sumla

Picture 9: 4/9/2020 shani KIA ni rim zing ai Kutkai hte Muse Ginwangdaw jarit lapran Mansi
hkaraw Lunghtang hte Shau Haw PTTs ni a Ka-ni hpraw sumla

Picture 10: 4/9/2020 shani KIA ni rim zing nat jahten kau ai Kutkai hte Muse Ginwangdaw
Jjarit lapran Mansi hkaraw Lunghtang hte Shau Haw PTTs ni a Ka-ni hpraw jak rung sumla

KA-NI CHYANG SHALET SHALAI Al HKRUNLAM MADUN

LAMU GA SUMLA (2022- 2023)

Map 5: 2022 — 2023 ning Ka-ni Chyang shalet shalai hkrunlam lamuga sumla

III. Ka-ni Chyang shalet shalai ai hkrunlam

2022 - 2023 ning DIFC a Ka-ni chyang shalet shalai ai hkrunlam hpe sawk sagawn ai
shaloi, Ka-ni grau law hkai shatut ai lahta Sam Mung kata Konlong, Kutkai, Namhkam,
Tang-yan hte Lashu (Lashio) Ginwangdaw ni rai nna, Kachin state de gaw Waimaw
Ginwangdaw (Sadung hte Kanpaiti) kaw law malawng re hpe mu lu ai. Kachin state
kata Waimaw Ginwangdaw hte lahta Sam Mung kata na Konlong, Namhkam, Kutkai,
Lashu, Tang-yan Ginwangdaw de na Ka-ni chyang hpe Miwa mungdan de malawng
shalet shalai ai hpe sawk sagawn kaw na chye lu ai.

Putao Ginwangdaw de na Ka-ni chyang hpe machyangbaw hte sumprabum -
Myitkyina muklum de shalai ai. Sumprabum Ginwangdaw na Ka-ni chyang hpe
Myitkyina de shalet shalai ai. Danai Ginwangdaw de na Ka-ni chyang hpe maw
ginra ni rai nga ai Sumbwi Yang ja maw ginra, Danai - Kamai - Hpakant, Danai
- Myitkyina, Danai - Mogaung de shalai ai hpe mu lu ai. Waimaw Ginwangdaw
Kanpaiti hte Sadung de na Ka-ni chyang hpe Sadung - Waimaw — Myitkyina — Hpa-
kant hte Danai ja maw ginra, Mogaung, Mungnyang, Chihpwi muklum, Waimaw
- Nmauk (Moemauk) - Manmaw, Sadung hte Kanpaiti kaw na Ka-ni chyang hpe
Miwa gumsan mungdan de mung shalet shalai ai hpe lamuga sumla (map) kaw yu
yang asan sha mu lu ai.

Lahta Sam Mung kata Ka-ni chyang shalet shalai ai hkrunlam hpe yu ai shaloi, Namh-
kam Ginwangdaw kata na Ka-ni chyang hpe Panse - Namhkam - Mansi - Shwegu hte
Manmaw, Panse — Shwegu - Sagaing hte Mungnyang - Hpakant, Panse - Namhkam
— Miwa gumsan mungdan, Panse - Muse — Miwa gumsan mungdan, Panse - Namhpaka
- Kutkai, Panse — Sinli (Hseni), Panse -Kutkai — Sinli (Hseni) - Lashu (Lashio) - Man-
dalay de shalet shalai ai hpe chye lu ai.

Kutkai Ginwangdaw kaw na Ka-ni chyang shalet shalai ai hkrunlam gaw;, Kutkai - Muse -
Miwa gumsan mungdan, Kutkai - Munggu (Mungkoe), Kutkai — Pangsai - Miwa gumsan
mungdan, Kutkai — Laukaing, Kutkai — Sinli (Hseni)- Lashu (Lashio) - Mandalay hku
shalai hpe mu chye lu ai. Konlong Ginwangdaw kaw na Ka-ni chyang shalet shalai
ai hkrunlam gaw, Konlong - Laukaing - Miwa gumsan mungdan, Konlong - Chin
Shwe Haw - Miwa gumsan mungdan, Konlong - Sinli (Hseni) - Lashu (Lashio) -
Mandalay lam mahkrun hku shalet shalai ai re hpe sawk sagawn malu kaw na chye
lu ai.

Lashu (Lashio) Ginwangdaw kaw na Ka-ni chyang shalet shalai ai hkrunlam gaw,
Lashu (Lashio) - Sinli (Hseni) — Kutkai — Muse, Lashu (Lashio) - Mandalay, Lashu
(Lashio) - Laukaing lam mahkrun hku shalai ai hpe mu chye lu ai. Tang-yan Gin-
wangdaw kaw na Ka-ni shalet shalai ai hkrunlam gaw, Tang-yan - Lashu (Lashio)
- Mandalay lam, Tang-yan - Lashu (Lashio) - Sinli (Hseni) - Kutkai — Muse lam,

Tang-yan - Sam Mung dingda maga de shalet shalai ai hpe mu chye lu ai.

KA-NI HPRAW SHALET SHALAI Al HKRUNLAM MADUN

LAMU GA SUMLA (2022- 2023)

Map 6: 2022 — 2023 ning Ka-ni Hpraw shalet shalai hkrunlam lamu ga sumla

IV. Ka-ni Hpraw shalet shalai ai hkrunlam

Ka-ni hpraw shalet shalai ai hkrunlam hpe sawk sagawn ai shaloi shimlam mayak
ni a majaw tup hkrak sawk sagawn la na yak ai. Rai timung, lahta Sam mung PTTs
uphkang ginra mayan Ka-ni hpraw hte YAMA a ginra manu gaw kaga ginra hta
grau yawm ai hte, san/htai galaw ai kaw na lu la ai htaw shalet shalai ai hkrunlam
ni hte Ka-ni Hpraw galaw shapraw ai shara lamuga sumla hpe yu yang law ma-
lawng gaw lahta Sam Mung de na re ai hpe sawn la mai nga ai.

Lahta Sam mung de na Ka-ni hpraw hte YAMA hpe madung shabra ai hkrunlam
gaw, Namhkam hte Mandalay hkrunlam hku nna, Jinghpaw mung kata Manmaw,
Hopin, Hpakant, Myitkyina, Mogaung, Waimaw, Sadung, Kanpaiti, Chihpwi,
Sumprabum, Njang Yang, Putao, Machyangbaw, Nokmung, Danai ginra de du wa
ai. Wunpawng Mungdan Hopin ginra kaw Ka-ni hpraw manu gaw kaga ginra kaw
dut shabra nga ai manu hta grai shai, grau yawm nga ai. Shalet shalai hkrunlam
madun sumla hte masha law malawng a mahtai hta Ka-ni hpraw hte YAMA gaw
lahta Sam Mung kata Namhkam, Muse hte Kutkai Ginwangdaw kaw na re hpe mu
lu ai.

Lahta Sam mung kata Ka-ni hpraw shalet shalai ai hkrunlam gaw, Shau Haw, Laujai,
Lunghtang kaw na Daknai - Dima - Muse - Miwa gumsan mungdan, Daknai —
Dima - Kutkai - Sinli (Hseni) — Lashu (Lashio) - Mandaly - Sagaing - Mungnyang
- Hpakant, Shau Haw, Laujai, Lunghtang — Daknai - Dima - Muse, Daknai - Dima
— Kutkai — Lashu (Lashio) - Mandaly - Sagaing - Mungnyang - Mogaung — Myit-
kyina — Hpakant, Danai, Sumprabum, Putao - Machyangbaw, Nokmung de du lung
wa ai re. Manping kaw na gaw, Mungsi - Kunlong — Shin Shwe Haw - Miwa gumsan
mungdan, Nawngtau Pa - Nawnghkam - Munggu (Mungkoe) hte Sisa mare kaw na
Hka Hpawk — Mungsi — Laukaing - Miwa gumsan mungdan de shalet shalai ai hpe
sawk tam lu ai. Loi Mawk kaw na gaw, Zelan - Namhkam - Muse - Miwa gumsan
mungdan, Loi Mawk - Namhpaka - Kutkai - Sinli (Hseni) — Lashu (Lashio) - Man-
dalay hte Dingda Sam Mung de shalet shalai ai. Loi Mawk kaw na Zelan - Namh-
kam - Shwegu - Mungnyang hku nna Hopin, Mogaung, Hpakant, Myitkyina de
shalet shalai ai.

Saihkau bum kaw na gaw, Lashu (Lashio) - Mandalay hte Dingda Sam Mung de shalet
shalai ai. Matut nna Saihkau bum - Sinli (Hseni) — Kunlong — Chin Shwe Haw — Miwa
gumsan mungdan, Kutkai - Tamungne -Kawnghka — Mungsi — Laukaing hte Kutkai —
Muse - Namhkam de matut shalai ai hpe sawk sagawn malu kaw na chye lu ai.

Lahta na Ka-ni hpraw shalet shalai ai madung ningpawt gaw, Kunlong, Tamungne
(Tarmunye), Panse, Lung Htang, Shau Haw ginra ni hta, Myen Hpyen Dap uphkang

jum tek ai PTTs wuhpung ni uphkang ai shara kaw na re hpe maram lu ai.

KA-NI NANGHPAM DUT GINLEN Al LAMUGA SUMLA
(2022- 2023)

Map 7: 2022 — 2023 ning Ka-ni nanghpam dut ginlen ai lamuga sumla

V. Nanghpam hpaga dut ginlen ai lam (Drug Selling)

Ka-ni nanghpam dut ginlen ai shiga hta shinggyin (survey) galaw ai shaloi, Myen
Hpyen Dap daru magam ahkang aya zing madu la ai 2021 ning hpang daw de grau
grau wanglu wanglang dut ginlen wa ai rai nna, KTV, Night Club zawn re ai pyaw
len ginra kata kaw mung Ketamine (K), Esctacy (E) hte Happy Water hpe manu
hpu hpu dut ginlen wa ai hpe mu mada lu ai. Ka-ni Nanghpam dut ginlen ai ni
yawng gaw, Myen Hpyen Dap, Balik, BGE, PTTs ni hte mare salang ni a ahkaw ah-
kang hte dut ginlen ai lam hpe mu lu ai. Nanghpam dut sha ai masha hpan langai
hte langai n bung nga ai, Arang kaba hte dut ginlen ai lam, shalet shalai ya ai ladat
hte dut ginlen ai lam, shara masat nna dut ya ai lam ni re hpe mu lu nga ai. Arang
kaba hte dut ginlen ai ni gaw SAC mare uphkang salang, Myen Hpyen Dap, Balik,
BGE, PTTs ni hpe mayun kumhpa law law jaw nna, dut ginlen ai hpe mu mada lu
ai. Dai hta grau nna Ka-ni nanghpam dut ginlen ai ni mung Balik dap, uphkang
salang ni tsang hte tsang hpe mayun kumhpa jaw nna dut ginlen nga ai re.

Ka-ni nanghpam dut ginlen ai ni law malawng gaw, Balik ni hte matut mahkai
nna, masa n htuk wa jang Balik ni nan shiga jaw ai lam nga ai. Naypyitaw kaw
na Nanghpam Pat Jasan Balik ni lung wa ai shaloi nanghpam dut ginlen ai ni hpe
shiga shawng jaw kau ai re majaw, nanghpam hte seng nna, mu rim la ai lam nau
n nga ai hpe mu lu ai.

Ka-ni nanghpam dut ginlen ai hta nkau gaw matut mahkai ya ai, nkau gaw hkatum
hku nna dut chyang ai, nkau gaw lapran shalet shalai ai hku nna gambum hpe sha ai.
Nkau gaw tinang nan mung mari lu nna dut mung dut sha ai. Tinang manu htuk ai
shimlam nga ai shara kaw dut ai hpe mu lu ai. Ka-ni dut sha ai ni law malawng gaw,
ahkang aya lu ai ni, Balik, Hpyen Dap, SAC uphkang salang ni hpe shanhte hpyi ai
made gumhpraw jaw nna Ka-ni nanghpam dut ginlen nga ai hpe chye lu re.

“2016 shawng daw de gaw npu kaw nna, lahta tsang na masha kaba ni hpe gumh-
praw jaw ra ai, Myo-nay-mo, Tsa-hkan-mo ni shinggan nau n le ai, lawk lithkam
balik ni sha gumhpraw hta nna jaw ra ai. Hpang de gaw ntsa lahta tsang na ni
matsun ai hku gumhpraw hta ra ai, gara nanghpam dut sha ai nta kaw kade sha
hta, gara hpaida nta kaw kade sha mai hta ai ngu jumtek kau ya ai lam nga wa
ai. Lauban ni mahtang masha kaba ni hte jahkrum nna, mayun kumhpa jaw sha
da ai majaw re ai.

(Myen Balik, Myitkyina Muklum)

Lahta na Ka-ni nanghpam dut ginlen ai shara lamuga sumla (map) hpe yu ai
shaloi, Wunpawng Mungdan kata Myitkyina, Waimaw, Washawng, Hpakant,
Hopin, Mogaung, Mungnyang, Manmaw, Danai, Sumprabum, Putao ginra ni

hta law dik rai nna, ngam ai mare law malawng kaw mung Ka-ni nanghpam hpe
dut ginlen ai hpe chye lu ai. N dut n dang wanglu wanglang dut sha lu ai ginra
ni gaw, SAC uphkang ai hpaga chyai ai ginra rai nga ai Ja maw, Lung Seng maw
ginra kaw madung dut sha ai rai nna, nkau muklum kaba kaw mung wanglu
wanglang dut sha ai lam nga ai.

Lahta Sam Mung de gaw Muse, Namhkam, Kutkai ginra hte PTTs uphkang ai
ginra ni kaw Ka-ni nanghpam hpe aloi ali lu la mai nga ai. Dai ginra kaw PTTs
wuhpung wuhpawng a shingkang shingwang hte Ka-ni nanghpam dut ginlen nga
ai rai nna, dai ginra de madung galaw shapraw dut ginlen nga ai ni gaw nanghpam
hpaga galaw ai miwa lauban hte PTTs wuhpung wuhpawng ni re hpe chye lu ai.
Ndai Miwa lauban hte PTTs wuhpung wuhpawng ni hpe Myen Hpyen Dap kaw
na ahkaw ahkang jaw makawp maga ya ai lam chye lu ai.

“Hpyen dap ni mung shanhte hte myit hkrum lam n la nna masha rim jang anhte
balik magam gun ni hpe rank dawm kau ai nga ai. Mungdaw madang nga ai Balik
Dukaba langai mi hpe dawm kau ai mabyin gaw, lai wa sai 2019-2020 hta Sam
Mung kaw mungdaw madang kaw lit la nga ai Balik Dukaba woi awn nna, PTTs
ni a shara kaw nanghpam shadu ai jak rung 3 rim jahten kau ya ai hpang shi hpe
Naypyidaw de bungli htawt sit la nna, shata (6) na ai hpang dai Balik Dukaba hpe
kaga ga baw dat nna, rank dawm kau ya ai.

(CDM Balik, Myitkyina)

Ka-ni nanghpam hpe hpaga kaba hku nna dut ginlen ai ni gaw, rim hkrum ai lam,
hkyuk htawng rawng hkrum ai lam n law ai daram re hpe mu lu nga ai. Hkyuk
htawng kata Ka-ni nanghpam amu hte rim hkrum ai law malawng gaw tinang lu
tinang dut ai ni hte loili dut ai ni hkrai re ai hpe mu lu ai. Hkyuk htawng kata Ka-ni
nanghpam hpe shinggan manu hta htam 2, 3 manu jahpu jaw nna dut ya ai lam
chye lu ai. Hkyuk htawng kata Ka-ni nanghpam hpe madung dut shabra ai ni gaw,
magam gun Balik du salang hpyenma ni re ai hpe chye lu ai.

“Shiga na nna, wa rim yang arung arai n mu mat ai, madu n nga mat ai, anhte
Balik shada kaw na magam gun ni kaw nna shiga jaw kau ai majaw re ai. Anhte
lang ai informa ni hku nna mung shanhte hte pawng nna, anhte hpe mung shiga
jaw nna, anhte sa wa na re lam hpe dut sha ai ni hpe shiga bai jaw re ai masa nga
ai. Balik ni a lit nga ai hte maren, Upadi masa lam jaw ai hku rai timung lahta
na masha kaba ni n hkraw yang n mai rim ai, kaja ai bungli re ngu nna, lit nga ai
hte maren galaw dat nna, tinang hpe lahta na ni manghkang jaw ai hkrum sha yu
ai. Lahta na salang ni mayun kumhpa la sha sai ni hpe rim hkrup yang n mai ai.”

(CDM Balik, Myityina)

2021 - 2022 SHANING KIO NI LU RIM LA AI NANGHPAM JAHPAN

2022 ning a nanghpam lu rim ai jahpan hpe yu yang 2021 ning hta nanghpam dut
ginlen ai shadang grau tsaw wa ai sat lawat hpe rim jahpan malu kaw na mu lu ai.
2021 - 2022 ning laman KIA ni lu rim zing la ai Nanghpam hpan hte hti-hkum malu
hpe lawu na shadawn shadang hkrang kaw madun da ai. YAMA hpe 2021 ning hta
2,383,406 tawng hte 2022 ning hta 750,943 tawng lu rim la ai.

2021 - 2022 Shaning Rim La Lu Ai Ka-ni Chyang

Figure 10: 2021 — 2022 ning KIO/KIA ni lu rim la ai Ka-ni Chyang jahpan

Figure 11: 2021 — 2022 ning KIO/KIA ni lu rim la ai Ka-ni hpraw jahpan

VI. Nanghpam Lu sha jai lang lam (DRUG USE)

Ka-ni nanghpam lu sha jai lang ai masha law malawng gaw Lung Seng maw, Ja maw,
pat maw hte ga sau (Rare earth) shaw ai kaw gumhpraw tam hkawm ai ni, dinghku
kata mayak manghkang nga ai ni, dakkasu jawngma ni, bungli n lu ai ramma ni,
tinang hkum hpe hpaga galaw sha ai amyu shayi ni, Shingni hpung kaw lawm ai ni
hte KTV hkan bungli galaw ai zawn re ni mung lawm ai. Nanghpam lu sha jai lang
ai kaw asak naw ram ai ramma ni hte dakkasu ma ni grau lu sha ai hpe mu lu ai.

Ka-ni nanghpam lu sha jai lang wa ai a ningpawt gaw, chyam yu, pyaw chyai mayu
ai, Ka-ni nanghpam hpe aloi sha lu la mai ai, Ja gumhpraw tam loi ai hte bungli
madung n lu ai ni a majaw rai nga ai. Ka-ni nanghpam hpe lu sha ai shaloi marawp
ai hta samyit (syringe) hte sai lam kaw htu bang jai lang ai grau law sawng jat wa ai
hpe mu lu ai.

Kachin state kata Ka-ni chyang lu sha jai lang ai law dik ai ginra gaw Danai, Sadung,
Kanpaiti, Sumprabum ginra ni rai nna, lahta Sam Mung de gaw Kutkai, Kunlong,
Lashu (Lashio), Tang-yan, Panse ginra ni re. Myitkyina, Waimaw, Putao, Hpakant,
Hopin, Mungnyang, Mogaung, Nawnglut, Manmaw, Nmauk (Moemauk), Loije
ginra ni hta Ka-ni hpraw hte YAMA hpe law malawng lu sha jai lang ai rai nna, Ka-
ni hpraw hpe dut ya ai ni gaw samyit (syringe) kaw bang da chyalu dut ya ai re. Myu
mare kaba kaw Ka-ni nanghpam hpe law malawng jai lang ai ni gaw ramma ni hte
jawngma ni rai ma ai.

Picture 12: 24/9/2023 shani Ka-ni hpraw hpe sai lam de samyit (syringe) hte htu bang
nga yang

Ka-ni nanghpam lu sha jai lang ai majaw, dinghku, wuhpung wuhpawng hte hka bra
wa ai, myit masa kyang lailen hten za wa ai, hkyuk htawng rawng ai, si hkrum ai,
hkamja lam, hpaji lam hte sut masa lam hkrat sum ai hpe mu lu ai.

“Ginra kaw na Ramma ni hte dinghku kawa la ni gaw Ka-ni chyang hpe lu sha ai
lam nga ai raitim Ka-ni hpraw hte YAMA hpe grau nna n-gun dat lu sha jai lang
ai lam hpe mu ai. Mare masha nkau ni Ka-ni hpraw lu sha nna asak si sum ai hte
kap bra ana ni byin ai lam chye lu ai. Ginra kata na Ka-ni lusha ai mare masha ni
hpe Myitkyina, Waimaw Ka-ni nanghpam dawn dabang de sa nna dawn hkam la
na matu hkamja lam jep dat yang law malawng AIDS, HIV hte Hepatitis B hte C
ana 75% rawng ai hpe sai jep malu kaw na chyelu ai re.

(Ginra masha, Sadung)

Ka-ni nanghpam lu sha jai lang ai ni yawng ngu na daram, n lu sha mat hkra dawn
ai lam hta grai yak hkak ai hpe mu mada lu ai. Kalang mi dawn ngut ai hpang bai lu
ai shaloi, shawoi lu sha ai shadang hta htam mi htam lahkawng jat lu wa ai hpe mu
lu ai. Ndai mabyin sat lawat hpe hkaja yu yang, kanbau bungli taw ai lam, Ka-ni
Nanghpam n dut n dang wanglu wanglang lu lang mai ai lam, Mare uphkang salang
kaw na Nanghpam pat jasan bungli hpe tangdu hkra n lu galaw ai lam hte nanghpam
lu sha jai lang ai ni hpe shinggyim wuhpung wuhpawng kaw na lam madun lakawn
la ai lam hta gawngkya ai majaw mung rai nga ai. Grau nna, asuya kaw na nanghpam
hte seng ai ngangkang ai tara upadi hpe gyin shalat hkrang shapraw ahkyak la ai lam
hta gawngkya ai majaw hte Hpyen gumshem uphkang lai masa hte mayun kumhpa
la sha ai ni a majaw re hpe asan sha mu mada lu nga ai.

2021 February praw (1) kaw na Myen Mungdan a daru magam ahkang aya hpe
Myen Hpyen Dap kaw na zing madu jum tek la mat ai hpang, Ka-ni nanghpam galaw
shapraw, dut ginlen ai lam grau tsaw jat wa ai hta sha n-ga, KTV, Night Club pyaw
hpa ginra law jat wa nna, KTV, Night Club ni hta K, E hte Happy water ni hpe wanglu
wanglang manu hpu hpu hte dut ginlen jai lang nga ai re. Laiwa sai 2017 — 2018 laman
kaw na jarit mayan muklum kaba ni rai nga ai Muse, Laukaing, Wa mung ginra hte
Yangon, Mandalay zawn re ai muklum kaba kaw K, E hte Happy Water ni hpe jai lang
wa ai rai nna, 2022 ning kaw na gaw Jinghpaw mungdaw Myitkyina, Waimaw, Hpa-
kant ginra de mung grau chyambra dut ginlen lu sha jai lang wa nga ai re.

KTV, Night Club hpaw lu na matu Myen Hpyen Dap, Balik hte SAC magam dap ni
hpe mayun kumhpa law law jaw nna hpaw ai rai nna, nkau KTV, Night Club kaw
Myen Hpyen Dap, Balik, PTTs hte laknak lang ai wuhpung wuhpawng ni kaw na
masha kaba ni hte sut hpaga hku nna jawm pawng galaw ai lam nga ai.

“KTV shagu gaw myen hpyen dap na masha kaba ni hte pawng nna galaw ai law
ai. Dai majaw wanglu wanglang mungmasa n pyaw timung shani shana, nsin
nhtoi hpaw taw nga lu ai re. K hte E ni hpe mung KTV kata wanglu wanglang jai
lang lu ai re.

KTV hpaw lu na matu gumhpraw jaw ra ai lam grai law ai. Mare salang, Balik,
hpyen dap, Uphkang dap ni hpan hte hpan hpe gumhpraw grai jaw nna hpaw sha
ai re majaw K, E ni KTV kata lu sha ai raitim n rim ai. Hpakant kaw gaw KTV 10
jan nga na re, Myirkyina hte Waimaw gaw 20 grup-yin nga ai.

(KTV kaw bungli galaw ai wa, Myitkyina)

K, E hte Happy water nanghpam ni gaw manu hpu ai re majaw, ja gumhpraw lu ai
lauban ni, SAC rung magam gun nkau hte ramma ni jai lang ai hpe mu lu ai. Ndai
nanghpam ni a manu gaw, yawm htum 80,000 MMK kaw na sen 10, 20 ram du hkra
re hpe chye lu ai. Ya na myen mungmasa manghkang a majaw, mungshawa law ma-
lawng myit n ngwi n pyaw ai lam law ai majaw, myit shalan ai lam myit pyaw ai lam
lu la na matu KTV kaw K, E sa lu nna myit shapyaw la ai shadang grau tsaw wa ai
hpe mu lu ai.

Ramma ni law malawng ja gumhpraw yak ai majaw, gumhpraw lu su ai ni saw shaga
ai kaw aten jaw hkan nang nna, tinang myit pyaw lam hpe tam let pyaw hpa len hpa
hta asak hkrung ai ramma num kasha ni grau law wa ai hpe mu lu ai. KTV kata K,
E, Happy water ni hpe lu sha lang nna, num la gayau gaya jawm ka manawt ai ma-
jaw nkau hkumshan shut hkat ai madang du hkra byin mat nna, ma kap ai lam, ma
shabrai ai shadang grau tsaw wa ai hpe mu mada lu ai. K, E hte Happy water ni lu
sha jai lang nna matut byin wa na shinggyim manghkang ni gaw myit masa htenza
ai lam, kapbra ana a majaw shinggyim wuhpawng kata hkamja lam ahtu hkra sum
machyi ai lam ni matut byin wa mai nga ai.

VII. Nanghpam manghkang shayawm lu na matu hkrang shapraw galaw ai lam

Myanmar mungdan kata Ka-ni nanghpam manghkang hpe shayawm lu na matu KIO,
EAOs, Nawku hpung, Pat Jasan hpung, NGO/CSOs hte INGOs ni mung tinang dang lu
ai made shakut shaja nga ai re. KIO gaw Dawn dabang hpaw nna dawn jasan ya ai lam
hte rim ahkyak la ai lam ni galaw nga ai. UN wuhpung wuhpawng hte INGOs ni hku
nna mung, machyi shayawm ai lamang ni (harm reduction activity), tsi gawn lajang ai
lam ni hte dawn jasan, ningmu jahpaw ai lam ni hpe galaw nga ai re. Nawku hpung hte
Pat Jasan wuhpung wuhpawng ni mung tinang wuhpung wuhpawng ni hku nna dang lu
ai made ningmu jahpaw ai lam, dawn jasan ai lam ni hpe galaw nga ai.

INGOs wuhpung wuhpawng ni gaw kapbra ana makawp maga lamang hku nna tsi
htu samyit garan ya ai hpe Ka-ni nanghpam dut ginlen ai ni gaw syringe kata Ka-ni
hpraw bang nna matut dut ginlen ya ai lam galaw wa ai majaw, Ka-ni hpraw marawp
ai masha hta sai lam kata htu bang jai lang ai masha grau grau law jat wa ai hpe mu
mada lu ai. Tsi htu samyit (syringe) garan ai gaw hkamja lam a matu kapbra ana
makawp maga lu ai raitim, Ka-ni hpraw htu ai shadang grau tsaw jat wa na matu
shabyin ya nga ai.

Ka-ni nanghpam hkoi tsai wa na matu SAC kaw nna tara masa hte rim ahkyak la ai
lam galaw ai raitim, hpaga hku nna arang kaba galaw ai masha ni hpe lu rim ahkyak
la ai lam n mu mada ai daram rai nga ai. Tinang lu sha na matu mari dut sha ai ni
law malawng hkyuk htawng hte tara rung hkan je yang sharen hkrum ai hpe mu
mada lu ai. Ka-ni nanghpam dut ginlen hpaga galaw ai ni kaw na mayun kumhpa
la ahkaw ahkang jaw da nna maga mi de kaji kajaw rim la lu ai ka-ni nanghpam ni
hpe mungkan a man hta wan nat jahten dan ai lam galaw ai.

Ka-ni hkai ai masha ni a kanbau bungli malai hkai masing hte seng nna, Kachin
state kata ya du hkra tatut hkrang shapraw ai lam n mu mada ai. Raitim, lai wa
sai 2019 ning shata man 3 praw 6 ya shani Jinghpaw mungdaw hkringmang daju
usa Slg. Hkyet Awng kaw na Mungnyang muklum kaw mungshawa hte hkrumzup
hpawng galaw ai shaloi Kachin state kata na langu hkai masing gaw Ka-ni malai
hkai masing re ai lam tsun jahpran dan ai.

VIII. Tara Upadi Ka-up Lam (LAW ENFORCEMENT)

Myanmar Mungdan kata hta Ka-ni nanghpam manghkang hpe tara masa hku nna
mung, uphkang masa hku nna mung tangdu hkra jum tek hparan ya ai lam n nga
ai. Ka-ni nanghpam a tsin-yam hpe tatut hkamsha hkam mana nga ai mungsha-
wa ni a Pat Jasan magam bungli ni hpe n-gun jaw, madi shadaw karum shingtau
ai lam n nga ai hta n-ga, shanhte a bungli kashun galaw ya ai hku hkam la nna,
Mungshawa PJS ni hpe nhtang hku mara tam, jebat ai hte jahkrit shama shagyeng
ai lam ni galaw ai.

Ka-ni hkai shatut, galaw shapraw ai hte dut ginlen ai lam hta SAC magam dap, Myen
Hpyen Dap hte Balik dap magam gun ni hku nna, ahkun hkanse hta mayun kumhpa
la sha nna, ahkaw ahkang jaw makawp maga ya ai lam ni a majaw, nanghpam tara
shakang shadip shatup lam hta grai gawngkya ai rai nna, Myen Hpyen Dap kaw na
daru magam ahkang aya zing madu la kau ai hpang Nanghpam tara shakang ai lam
tsepkawp n nga sai.

Myanmar mungdan kata Ka-ni nanghpam manghkang hkoi tsai lam n nga ai ning-
pawt gaw; Ka-ni nanghpam manghkang hpe lit la jum tek hparan hpareng ai asuya
magam gun, Balik ni nan tara tawt lai ai majaw hte shingdu kaw na makawp maga
n-gun jaw ya nga ai Myen Hpyen Dap a majaw mung rai nga ai. Bai nna, Myanmar
mungdan a tara upadi gaw rapra tara n nga ai hte hkan nang hkan sa ai lam n nga
ai, tinang akyu ara a matu asung jasawn jailang ai malawng re hpe mu mada lu ai.

Myen hpyen dap gaw myen mungdan ting hta PTTs, BGF hpung ni hpe hpaw da
nna, tinang a lagaw lata shatai ai lam galaw ai. Dai PTTs, BGF ni a matu SAC hte
Myen Hpyen dap gaw ja gumhpraw budget masat ya ai lam n galaw ai majaw, tinang
wuhpung wuhpawng hpe bau la ra ai. Tinang a wuhpung tinang nan lit la ra ai hta
n-ga myen hpyen dap hpe mung mayun kumhpa jaw nga ra ai majaw, aten kadun
hta ja gumhpraw tam la loi ai ka-ni nanghpam galaw shapraw dut mari hpaga galaw
nna hparan la ai ladat lang ma ai. Myen hpyen dap kaw nna mung PTTs, BGF ni a
Ka-ni nanghpam hte shang gumhpraw tam ai hpe ahkaw ahkang hpaw da ya ai lam
sawk sagawn mu chye lu ai.

DINGLIK GINCHYUM AI LAM (Analysis and concluding)

Ka-ni hte nanghpam hpan amyu myu madung pru wa ai ru pawt shara gaw Lahta
Sam Mung hte Kachin state kata na PTTs hte BGF uphkang ginra ni rai nga ai lam
adan aleng mu lu nga ai. Kachin State kata na Myen Hpyen Dap ni dap jung ai shara
makau grup-yin hkan mung Ka-ni hpe wanglu wanglang hkai lu ai lam hkai shatut
lamuga sumla kaw asan sha mu lu ai.

PTTs ni hte BGF ni a madung hpaga bungli kaba rai nga ai Ka-ni nanghpam hkai
shatut, galaw shapraw, shalet shalai, dut ginlen ai lam hta, Myen Hpyen Dap kaw
nna, ahkaw ahkang jaw da ai majaw, n dut n dang hpaga galaw nga lu ai lam asan
sha mu lu nga ai.

2019 - 2020 hte 2022 - 2023 DIFC a data kaw lawm ai PTTs hte BGF ni gaw Kachin
state kata Danggu Tang, Shwe Min, Sam hkyeng ni hte BGF 1002, 1003 ni rai nna,
Lahta Sam Mung kata Panse, Lung Htang, Shau Haw, Tamungne, Nam Jawn, Mung-
ji, Targon, Tang-yan, Kawng Hka, Munggu, Hpawng Seng, Kutkai PTTs ni hte Kon-
long laksan Balik hpung ni rai ma ai. Ka-ni hpraw galaw shapraw ai hta Myen Hpyen
Dap hte PTTs wuhpung nkau ni gaw mayun kumhpa sha shimlam la ya ai hte miwa
lauban ni gaw gumhpraw arang shaw let galaw ai hpe mu chye lu ai. Ka-ni hpraw
galaw shapraw ai kaw rawtmalan hpung nkau ni mung makawp maga lawm mayun
kumhpa sha lawm ai lam nga ai hpe mu chye lu ai.

Ka-ni nanghpam galaw shapraw ai kaw jai lang ai kun nhprang (raw) hte arung arai
tsi mawan law malawng gaw miwa mungdan kaw na rai nna, tatut galaw shapraw
ai kaw na machyoi ninghkring law malawng gaw miwa mungdan masha ni shang
lawm ai hpe mu chye lu ai. Lahta Sam Mung kata Ka-ni nanghpam hpe Miwa mung-
dan de mung shalet shalai ai hpe sawk sagawn malu kaw na mu chye la lu ai.

Myen mungdan hpe Myen Hpyen Dap kaw na daru magam ahkang aya zing madu
la ai hpang daw de Ka-ni nanghpam galaw shapraw dut ginlen ai lam hpe ninggam
shatsaw galaw shapraw shalet shalai lu wa ai hpe yu yang, Myen Hpyen Dap gaw
Ka-ni nanghpam manghkang a ningpawt hte tara hkam wuhpung mung rai nga ai.

Ka-ni Nanghpam Mabyin Lam Sawk Sagawn Hpung
Kachin State & Kachin Sub-State » 49



NINGMU JAW AI LAM (Recommendation)

Sawk sagawn hpung ni kaw nna, mu mada ai lam hpe lawu na hte maren ningmu
jaw da ai.

1. Ka-ni Nanghpam shamyit shatsai magam bungli tangdu awng dang hkra hkrang
shapraw lu na matu, mungdan uphkang ai Asuya hte Rawt Malan Wuhpung
wuhpawng shagu hta ngangkang ai nanghpam Policy nga ra na hte tatut hkrang
shapraw na Nanghpam Tara upadi hte lam masan ni hpe jahkrat masat da nna
shada lata gindun hkrang shapraw galaw ra ai.

2. Mungdan uphknag ai Asuya hte Rawt Malan wuhpung wuhpawng shagu kaw
nna, Ka-ni nanghpam hte seng ai tara upadi ka-up lam hpe tangdu hkrang pru
hkra lit la galaw ra ai hte Ka-ni nanghpam bungli kaw na mayun kumhpa sha
nga ai magam gun ni hpe mung ja ja ahkyak la jasan kau ra ai.

3. Ka-ni nanghpam manghkang a ningpawt rai nga ai PTTs hte BGF ni hpe Ka-ni
nanghpam galaw shapraw lu na matu ahkaw ahkang hpaw makawp maga shang
lawm nga ai Myen Hpyen Dap a tara tawt lai ai uphkang masa hpe tsep kawp
dawm pat kau ra ai.

4. Ya ten na Myen mungdan a pranwan mungmasa aten ladaw hta UNODC hte
Mungkan wuhpung wuhpwng shagu kaw nna, nanghpam pat jasan bungli hpe
tatut galaw nga ai Rawt Malan wuhpung wuhpawng ni hte mung lata gindun
shang lawm n-gun jaw garum la ra ai.

5. Mungshawa ni myit dum hprang let myit su myit rawt galaw nga ai Ka-ni nang-
hpam pat jasan bungli hpe tara upadi gabaw hte shagyip shagyeng jahkrit mara
tam dingbai dingna jaw ai lam n galaw ai sha madi shadaw n-gun jaw karum ai
lam mahtang galaw ra ai.

6. Nanghpam hpe sadi maja koi yen lu na matu, Laika hpaji jawng ni hta nanghpan
hte seng ai sharin ginhpan hpe tsang hte tsang sharin ningmu jahpaw ai lam
galaw ra ai.

7. Ka-ni malai hkai masing hpe teng teng ra kadawn nga ai ginra hte mung shawa
ni a matu hkrang shapraw ra na hte shanglawt ai maram masam (Independent
Monitoring) hpung ni hpe ahkaw ahkang jaw maram masam shangun ra na.

8. Myen mungdan kata byin nga ai Ka-ni nanghpam manghkang ni hte seng nna,
laknak lang ai rawt malan wuhpung wuhpawng ni a ntsa jawat jahpai ai lam ni
nga ai re majaw, amyu sha rawt malan hpung ni hte mungmasa prinem hkra
lawan bawngban nna, Ka-ni nanghpam pat jasan bungli hpe mungdan ting
lahkrip ra ra jawm n-gun dat galaw ra ai.

9. Myen mungdan kata na nanghpam galaw shapraw ai kun nhprang (raw) hte
arung arai tsi mawan ni hpe miwa mungdan kaw na madung du shang wa ai hte,
nanghpam galaw shapraw ai jakrung ni hta machyoi ninghkring hku shanglawm
ai ni gaw, miwa mungdan na miwa amyusha ni law malawng re ai hpe sawk
sagawn mu chye lu ai. Dai majaw miwa gumsan mungdan Asuya kaw nna, myen
mungdan kata Ka-ni nanghpam gasat shamyit nga ai rawt malan hpung ni hpe
lata gindun karum madi shadaw la ra ai.

